
Сборник конференции - Ресурсосберегающие технологий на транспорте, 2023 
 

 

291                   Сборник конференции – Ресурсосберегающие технологий на транспорте, 2023 
 

CONVENIENCE INDICATORS FOR MANAGING TRANSPORT VEHICLES IN THE 

FLOW OF TRANSPORT 

Tursunboyev F.A., Buriev Sh.Kh. 

Tashkent State Transport University (Tashkent, Uzbekistan) 

 

Abstract: The article provides information about indicators influencing the ease of movement 

of individual vehicles moving in the traffic flow. 

Аннотация: В статье приведены сведения о показателях, влияющих на удобство 

передвижения отдельных транспортных средств, движущихся в транспортном потоке. 

TRANSPORT OQIMIDA TRANSPORT VOSITALARINI BOSHQARISH QULAYLIK 

KO‘RSATKICHLARI 

Tursunboyev F.A., Buriev Sh.X.   

Toshkent davlat transport universiteti (Toshkent, O‘zbekiston) 

 

Annotatsiya: Maqolada transport oqimida harakatlanayotgan yakka tartibdagi transport 

vositalarining harakatlanish qulayligini aniqlashda tasir qiluvchi ko‘rsatgichlar haqida ma’lumotlar 

keltirilgan 

Kalit so'zlar: avtomobil transporti, yo'l tarmog‘i, xavfsizlik, harakatni tashkil etish, transport 

oqimi. 

 

Oxirgi yillarda mamlakatimizda avtomobillar soni sezilarli darajada oshib bormoqda.Buning 

natijasida umumfoydalanishdagi avtomobil yo‘llarida, yirik shaharlarimizda, jumladan Toshkent 

shahrida, ayniqsa dam olish kunlari dam olish mintaqalariga olib boruvchi avtomobil yo‘llarimizda 

tirbandliklar vujudga kelmoqda. Bu esa bugungi kunda transport vositalarini boshqarish 

samaradorligini ta’minlashga bo‘lgan ehtiyojni oshirmoqda. 

Yoʻl harakatining xususiyatlari eng avvalo, “Avtomobil – yoʻl – haydovchi – piyoda – muhit” 

(AYHPM) tizimi orqali belgilanadi. “Haydovchi” ning tizim tashkil etuvchilari orasida oʻzaro 

bogʻliqligi va oʻzaro taʼsiri, birinchi navbatda, haydovchining sogʻligini, tayyorgarlik darajasini, har 

xil sharoitda qaror qabul qila olishini va charchoqlik darajasini nazarda tutadi. Bizning maqsadimiz 

transportni boshqarish samaradorligini oshirishda “Yo‘l sharoiti – transport oqimi” tizimi doirasida 

yo‘l harakati jarayoni ko‘rib chiqishdan iborat. 

Tizimning samaradorligi deganda, mo‘ljallangan natijaga haqiqiy erishish darajasi 

tushuniladi, ya’ni tizimda sodir bo‘ladigan jarayonlarni ideallashtirishda tizimning o‘z 

funksiyalarini to‘liqligicha bajarishini ifodalaydi [3]. 

Avtomobillar harakat tezligi orqali harakat sharoitini baholashda hisobiy tezlikning 

ta’minlanganlik koeffitsiyenti ko‘rsatkichidan foydalanish maqsadga muvofiq. Hisobiy tezlikning 

ta’minlanganlik koeffitsiyenti yil davrlarida transport oqimi, havo – iqlim va yo‘l sharoitlaridan 

kelib chiqib, oqimning haqiqiy maksimal tezligining etalon sharoitdagi hisobiy harakat tezligiga 

nisbati orqali aniqlanadi: 

Kh. t. t =
Vhaq.max

Vhisobiy
 (1) 

 

Bunda: 

Vhaq.max – transport oqimining haqiqiy maksimal tezligi, km/soat; 

Vhisobiy – etalon yo‘l sharoitidagi hisobiy tezlik, bu Vhisobiy=120 km/soat qabul qilingan. 

Yo‘llari tarmog‘i hududida optimal harakatlanish nazorat qilish ko‘rsatkichlarini  shartli uch 

guruhga ajratishiniz mumkin [5]: 

–  yo‘l tarmog‘i ko‘rsatkichlari (YTK),  

–  transport oqimi ko‘rsatkichlar  

–  modelning boshqaruv ko‘rsatkichlar. 

Avtomobilni haydashda haydovchi nazorat ko‘rsatkichlari - tavsiya etilgan tezlik, harakatni 

tashkil etish sxemalarida sezilarli o‘zgarishlar, mumkin bo‘lgan marshrutlar haqida ma’lumot olishi 

kerak [1,2]. Buni YTK konturining joriy qismida transport oqimining tavsiya etilgan tezligini va 

boshqa zarur ma’lumotlarni ko‘rsatadigan boshqariladigan axborot belgilarini o‘rnatish orqali 

amalga oshirish mumkin. 

Trafikni boshqarish samaradorligi ko‘rsatkichlari quyidagi guruhlarini o‘z ichiga oladi: 

a) boshqaruv samaradorligi ko‘rsatkichlari: 

- o‘rtacha tezlik; 

- yonilg‘i iste'moli. 

b) Atrof-muhitni boshqarish ko‘rsatkichlari: 

- yonilg‘i iste’moli; 

- atmosferaga zararli moddalarni chiqarish hajmi. 

c) ishonchlilik ko‘rsatkichlarini boshqarish: 

- maksimal tezlik; 

- notekis harakat ko‘rsatkichi, bu yo‘l bo‘ylab tezlanishning o‘rtacha qiymatdan standart og‘ishi. 

Ishlab chiqilgan boshqaruv metodologiyasini baholash uchun boshqaruv samaradorligining 

sanab o‘tilgan ko‘rsatkichlarini qo‘llash uchun quyidagilar zarur[4]: 

- tanlangan ko‘rsatkichlarni o‘lchash; 

- ularning me’yoriy qiymatlarini aniqlash; 

- o‘lchov natijalarini standart bilan solishtirish va tavsiya etilgan nazorat rejimini baholash. 

Umuman olganda transport oqimida yakka tartibdagi transport vositasini boshqarish erkin 

holda harakatlanayotgan transport vositasini boshqarishga qaraganda bir muncha qiyinliklar 

tug’diradi. Boshqarish usulining samaradorligini baholash ko’rsatkichlarini tanlash shahar 

ko‘chalarida, tirbandligi yuqori bo‘lgan yo‘l tarmog‘ining o‘rganilinayotgan transport oqimining 

haqiqiy tezligining o‘zgarishini joriy etishdan oldin va keyin tahlil qilish orqali amalga oshirildi.  

